
Elke jaar bring sy eie dinge. Ten spyte
van finansies wat knyp, verhoogde
lewenskoste en ander uitdagings, het
ons vanjaar die Here se seën beleef op
soveel terreine. Juis daarom het ons
soveel om voor dankbaar te wees. 

Drie feestelike geleenthede van 2023
staan uit:  die gemeente se 40ste
verjaarsdag,  die basaar en die G’s
Fees².  

Tydens die verjaarsdag en basaar het
ons weer eens beleef hoe dat
Wapadranters hul harte en hande
oopmaak deur skenkings – of dit nou
kos, klere of wit ol ifante was. Elke
bydrae het dit moontlik gemaak om te
help herstel en bou aan ons stad. Hartl ik
dankie!

Dankie,  Heer, dat U elkeen van ons
gebruik om U l iefde uit te deel.
Amen.

gebed

Gee is omgee

BLOM waar jy is NOVEMBER 2023

KwartKrant

Met die feesseisoen wat klop aan die
deur, was daar ‘n laaste geleentheid
om’n verskil  te maak: die G’s Fees.

Wat begin het as omgee-konsep het
die Here omskep in ‘n gee-realiteit  
dat elke kind en elke gesin van
Kameelfontein Wapadrant-l iefde kon
ervaar. Elke kind het ‘n nuwe stel
klere en elke gesin ‘n bederfboks
ontvang. Lees meer oor die G’s fees
op bladsy 8.

http://www.wapadrant.co.za/kontak-ons.html
http://www.wapadrant.co.za/
https://www.facebook.com/gkwapadrant


Klik op die prent om die
dokument oop te maak

Simoné van Tonder (van Reenen) en dooplidmaat Lehann

Johannesburg: Deon Con en Elsie Catharina Muller (Bester)

GK Alberton-wes: Phlippipus Jacobus Christoffel  en Alberta Elizabeth de Waal (Calitz)

Mosaik: Jacob Andries Cornelius en Anna Johanna van der Walt (Coetzee)

NG Kerksondermure: Marthinus Mulder en Johanna Cornelia Wissing (Den Boer)

Botswana: Martha Catharina van Vuuren (Olivier) 

Interrobang: Werner, Suné, Suriska en Renctia Wessels (Ries)

Interrobang: De Wet Jacques en Mariska Meyer (Wessels) en dooplidmaat Elri

GK Rietvallei: Frederik Cornelis en Johanna Magdalena Kraamwinkel (Swart)

Werner en Martha Helena Louw (Labuschagne) en dooplidmate Kirsten Helena en Katryn

Stephanie

NG Tygerpoort: Jaco Schoen

ATTESTATE UITGAANDE NA:

PRAGTIGE MOSAIEK

Familiewapens gedoen met mosaiek.

Wonderlike kersgeskenk of as 'n erfstuk

vir jou nageslag. 

Koste: R2500 (R1250 as deposito).

Kontak Annette per WhatsApp by

0728784571.

https://heyzine.com/flip-book/57f856ebbe.html


GK Rietvallei: Jeannette Idillette Hartman (Oosthuizen)

GK Magalieskruin: Ernst en Christina Maria van Rensburg (Viljoen)

NG Rietfontein: Valerie van der Walt (Kirby)

Hendrik Tjaart en Danèl van der Merwe (Swanepoel)

NG Moreletapark: Sean Beelders

NG Valleisig: Alwyn Johannes Paulus Burger en Estelle Lubbe (Labuschagne) en

dooplidmaat Alwyn Johannes Paulus Burger

GK Kameeldrift: Michelle van Biljon

NG Nooitgedagt: Carlos José Gerber

NG Faerie Glen: Andries Johannes Hendrik en Magdalena Maria Bosman (Muller)

GK Kemptonpark-Noord: Lambertus Rieuwert en Ina Margaret Buitenbos (van Huysen)

NG Lynnwood: Susanna Herculina Kilian (Erasmus)

GK Aliwal-Noord: Frans Frederik Fourie

GK Meyerspark: Dirk Jan van Rooy

GK Rustenburg-wes: Susanna Charlotta Kruger

GK Wonderboom-Suid: Sjouke Janse van Rensburg

NG Rietfontein: Nichelle Wilson

GK Rustenburg-wes: Martha Susanna Catharina Robbertse (Botha) en dooplidmate Simoné

en Mikayla

NG Stellastraat: Frans Michael Louis en Jacomine Rossouw (Den Haan)

NG Moreletapark: Iwan Christiaan Schutte

APK Brakpan: Zetta van Eck

GK Rooihuiskraal: Jacobus Johannes Cloete

GK Magalieskruin: Casparus Gerhardus en Elizabeth Troskie (Joubert)

NG Pratoria Oosterlig: Theo en Martha Magdalena van der Merwe (Janse van Rensburg)

ATTESTATE INKOMEND VAN:



Die Kerkraad wil die volgende aan die lidmate uitwys, om onder andere die konteks van
die ekstra surplusfondse beter te verstaan:

a)   Die 3de predikant:
Meeste van julle sal bewus wees dat die Kerkraad (KR) begroot het om in 2023 ŉ 3de
predikant te beroep. Met die dat ds. Jacques Tredoux nie die beroeping opgevolg het nie,
is die  fondse vir hierdie doel dus nog nie spandeer nie. Intussen het die KR hierdie saak
weer ter tafel geneem en die noodsaak van ŉ 3de predikant bevestig. Wat die saak egter
ŉ bietjie vertraag was ŉ alternatiewe besluit om eers weer ŉ ondersoek te doen om dalk
eerder die noodsaak aan ŉ Jeugbedienaar en dié van ŉ 3de predikant te skei in die
toekomstige beplanning. Sodra hierdie tot uitvoering gaan kom, sal dit weer die fondse
begin raak. Tans word dit dus gesien as ŉ tydperk waar die Here vir ons ekstra fondse
gee, vir moontlike toekomstige aanwending.

b) Besluite wat geneem is oor die oorbetaling van Ramings en aan die
Emeritaatsversorgingstrust (EVT) fonds:
In 2018 neem die KR ŉ baie belangrike besluit oor die buitegewone hoë styging wat
elke jaar gehef word deur die kerkverband op die oorbetalings van Ramings en aan die
EVT fonds, aan die kerkverband. Hierdie besluit behels dat slegs 10% van die vorige jaar
se inkomstebronne, as riglyn, gebruik is om dit deur die loop van die daarop volgende jaar
aan die Kerkverband via die Admin Buro, oor te betaal. Alhoewel ons KR dit tans nie sien
as skuld of agterstallig nie, volgens ons besluit in 2018, word dit wel deur die
kerkverband as skuld gereken en so teen ons gemeente gehef.  

FINANSIES
Januarie tot en met Oktober 2023:



·ŉ Groei van 6,1% aan die inkomstekant, in vergelyking met dieselfde 10 maande-
tydperk in 2022.
·Slegs ŉ 2,7% verhoging aan die uitgawekant, in vergelyking met dieselfde 10
maande-tydperk in 2022.
·Barmhartigheid BD het 21% onderspandeer.
·ŉ 50% besparing op die Elektrisiteit en Water-begroting.
·ŉ 13% onderspandering by Jeugbediening.
·ŉ 74% onderspandering by die Pastorale Dienssentrum.
·ŉ 72% onderspandering by die Instandhouding van toerusting.

Kerkkas = Surplus van R 911 448 (Minus die tekort hieronder by Jeugbediening, wat
dit na regte dan afbring na ŉ Surplus: R 624 027)
Barmhartigheidsbediening = Surplus van R 440 945
Uitreikbediening = Surplus van R 59 913
Jeugbediening = Tekort van -R 287 421

Ons KR is wel van toe af tot nou met die kerkverband in gesprek hieroor, om ons siening
/ standpunte en besluite daarvan te verduidelik. (Die bedrag wat ons dus gaan betaal in
2023 beloop tans ongeveer R 948 268, vir hierdie jaar). Om dit in konteks beter te
verstaan, is dit slegs 46,54% van die totale bedrag wat hulle van ons eis in 2023. (Totale
jaarlikse rekening vir die doel wat aan ons gestuur is = R 2 037 558). Nodeloos om te sê,
dit sou ons in ŉ tekort gedompel het vir die jaar, indien ons dit wel betaal het. Net ŉ
bietjie meer perspektief en die gevolge van die KR se besluit van 2018, is dat die
kerkverband nog steeds verwag dat ons ŉ totale bedrag van R 3 831 509 aan hulle
verskuldig is na 5 jaar. (Rente wat hulle daarop hef nie ingereken nie).

Na die afgelope 10 maande in 2023, kan ons die jaar se finansiële stand soos volg
opsom:
Na 10 maande was daar ŉ bedryfsurplus van R 1 124 883. Dit kan hoofsaaklik toegeskryf
word aan:

Die huidige stand van die 4 aparte fondse wat ook deel hiervan uitmaak, kan soos volg
uiteengesit word:

FINANSIES...

Die Kerkraad het met kommer weer daarvan kennis geneem dat die helfte van die
potensiële bydraepunte tans geen finansiële bydrae maak, uit dankbaarheid vir dit wat
die Here aan hulle voorsien, tot die funksionering van hulle eie lewe en hierdie
gemeente nie. Hiermee word weer ŉ beroep gedoen dat almal op een of ander manier
finansieel moet bydrae tot die gemeente.



Hou asseblief in gedagte, vir hierdie gemeente om effektief te moet kan funksioneer, is daar heelwat
finansiële verpligtinge wat nagekom moet word, wat meebring dat daar finansiële bydraes ontvang moet
word, vanaf die lidmate, waaruit die bedryfsuitgawes dan gedek kan word. Daarom maak ons staat op elke
lidmaat se dankoffer bydraes. 

Indien lidmate nie oorbetalings aan die gemeente doen nie, beteken dit die ander lidmate in die gemeente,
wat wel bydraes maak, “borg” die nie-bydraende lidmate, vir die genoemde uitgawes wat aangegaan moet
word.

Moet asseblief nie die genoemde finansiële bydraes, (wat in kerkterme ook ŉ Dankoffer genoem word), in
die liefdegawesakkie plaas nie, want die liefdegawes gaan nie vir dieselfde doel nie. (Maak gebruik van die
dankoffervorm)

MANIERE VAN AFDRA VAN DANKOFFER
·      Direkte inbetaling op kerk se bankrekening / per internetbank of / per aftrekorder by jou eie bank. 
Bankbesonderhede: Gereformeerde Kerk Wapadrant, ABSA rek nr 349 0151 957, takkode 632 005. BAIE
BELANGRIK: Naam, van en doel as verwysing. (Behalwe in die geval van ŉ anonieme inbetaling.)
·      Indien jy anonieme bydraes wil maak, plaas kontant/tjek in `n koevert en sit in liefdegawesakkie of
doen ŉ elektroniese oorbetaling in kerk se bankrekening. 
·      Debietorder: Reël met kerkkantoor by kantoor@gkwapadrant.co.za of volg hierdie skakel vir vorm  
http://www.wapadrant.co.za/finansiele-sake.html 

Nog ŉ manier om jou dankoffer/liefdegawe oor te betaal:

Snapscan – Vir gerieflike en vinnige betaling
Gaan na http://www.wapadrant.co.za/finansiele-sake.html vir instruksies.

Let ook op die QR-kodes wat aan die bank in die kerk aangebring is.

FINANSIES...

mailto:kantoor@gkwapadrant.co.za
http://www.wapadrant.co.za/finansiele-sake.html
http://www.wapadrant.co.za/finansiele-sake.html




Die G’s fees is ‘n jaarlikse instell ing van
Wapadrant om die stukkend en seer van 
ons omgewing te verlig.  Ons ontvang uit 
genade sò baie dat dit gepas is om ook aan ander
te gee. 

Vanjaar het die Here dit op ons harte gedruk om 
die nood van die kinders van Kameelfontein aan 
te spreek. Ons het dit ten doel gestel om ’n stel 
nuwe klere aan elke kind en ‘n bederfboks aan 
elke gesin te gee. 

Wapadranters het ruim bygedra en  ywerig gepak aan ‘n Kameelfontein
Kersfeeskardoes (bederfboks).

G’s Fees²

Die Here is goed! Hy het ons Gee-konsep omskep in ‘n Gee-realiteit
waarin elke kind en elke gesin van Kameelfontein Wapadrant-l iefde
kan ervaar.  

Nie alleen ontvang elke kind ‘n  stel klere nie,  maar ook nuwe
onderklere en ‘n paar plakkies.  Gesinne ontvang elk ’n bederfboks
maar ook ‘n boekie om saam met hul kinders te lees.  So bou ons in  
ouer-kind verhoudings terwyl almal saam met kersvader die goeie
nuus oor  verlossing en vergifnis vir al le mense hoor.  

Na die erediens het ons lekker gekuier terwyl ons ‘n laat-ontbyt geniet
het.  Die geur van braaivleis het bygedra tot die feestelike atmosfeer.

Baie dankie vir elkeen se bydrae om van hierdie “G” ‘n fees te maak!







Cape2Care

ŉ  Groep vroue het Saterdag 
18 November 57 km gestap ten 
bate van  Dynamic Women for 
Children (DWFC).  

Ons het gestap vanaf Kolonnade -
Sentrum tot in Schoemansvil le,  
Hartbeespoortdam.

Vyf dames van Wapadrant-gemeente doen mee: Michelle
en Marlene (organiseerders van DWFC) asook Rinie,
Winnie en Helena.

Daar was 4 groepe wat op ŉ  aflosbasis gestap het.  Elke
groep het sowat 15 km gestap, so ongeveer 3 km per keer.

Dit was ŉ  heerlike belewenis en daar is deurentyd baie
stories uitgeruil ,  gelag, ens.

Saterdag 18 November 2023

 DW
FC

 * C
ape2Care * 

DWFC



Op Dinsdag 17 Oktober het lede van die Sosiale komitee en breidames van Bronberg Aftreeoord die

Traumasentrum by Garsfontein Polisiestasie besoek. Ons het 'n groot aantal gebreide artikels en kombersies

gaan aflewer. Ons kon ook kombersies skenk aan Wierdabrug Traumasentrum.

Ons was bederf om heelwat inligting oor die ontstaan en werking van die sentrum by Adjudant Michael Nel

en Colette Nienaber-Nel te verneem. Estie, n vrywilige werker was ook daar om ons van inligting te voorsien.

Die Traumasentrums by Polisiestasies maak baie staat op vrywillige werkers om te help.

Die Traumasentrum het in samewerking met die Wapadrant Gereformeerde Kerk tot stand gekom. Die

Traumasentrum is formeel in 2013 geopen. Duisende mense se lewe word aangeraak deur die bereidwilligheid

van die mense by die sentrum om te luister en 'n sweempie van koestering te verskaf. Hulle gee nie formele

sielkundige raad nie maar kan luister en ondersteun. Daar word hulp aan ongeveer veertig mense per maand

verleen. 

Sommige mense word fisies en of emosioneel afgerantsel. Mense by die Trauma eenheid kan luister en indien

nodig mense wat hulp vir geestesgesondheid of fisiese ondersteuning benodig, behulpsaam wees met invul

van vorms. Indien daar hulp tuis of fisies benodig word, kan die Polisiebeampte besluit om die persoon na n

ander plek te vervoer. Hierdie mense kan dan na Steve Biko- of Mamelodi-hospitaal geneem word. Mense

wat professioneel met geestesgesondheid geassosieer word kan na Weskoppies of Sterkfontein verwys

word. Dit is dikwels moeilik om verblyf te verkry vir mense wat hulp nodig het maar nie gehospitaliseer kan

word nie.

Die persoon wat hulp benodig moet self die besluit neem om van die omstandighede waar hulle aangerand of

mishandel word, verwyder te word. Daar is gevalle van dames wat vir jare lank die slaansak van hulle mans is

maar wat maar weer elke keer terugkeer. Die mense by die Trauma-eenheid kan maar net luister, hulp, klere

en voeding gee waar nodig. Hulle moet dikwels lang ure werk en oor en oor aan dieselfde persone probeer

hulp verleen. Hulle kan net ingryp met inhegtenisneming van die skuldige indien die mishandelde, vrywillig n

wettige saak laat maak. 

Die Traumasentrum word ondersteun deur Famsa, Lifeline, kerke en privaatpersone.

Ons dank gaan aan die werkers by die Traumasentrum.

Ons vertrou dat Bronberg se kombersies wat met liefde gebrei en gehekel is vir sommige vernielde mense 'n

bietjie koestering en geborgenheid kan gee as hulle daarin toegevou word. 

Baie dankie aan die instansies, kerke, vrywiliggers, breidames, skenking van wol, Bronberg bestuur en sosiale

komitee, busbestuurder en almal wat hierdie besoek moontlik gemaak het en wat hierdie Traumasentrum op

verskeie maniere ondersteun. 

Doulien Knopjes (Huis 82)





SENIORS

‘n Vreugdevol le fees is op Dinsdag 21 November
gehou ter vier ing van die Seisoene waartydens
die Seniors deur die Senior-Bybelstudie
getrakteer is op ‘n heerl ike skaap-spitbraai soos
net Naughty dit  kon doen en keurige bykosse
deur Jackie verskaf. Die kerksaal was op
Maandag ‘n miernes van bedrywigheid toe 12
ywerige dames die tafels keurig gedek en getooi
het met produkte uit  die natuur (geen
Kersversierings nie).  Vrywil l igers het weer vroeg
Dinsdagoggend die vrugtestokkies aanmekaar-
gesit .  

Die fees is bygewoon deur 140 Seniors. Tal le
foto’s uit  die verre verlede het op die kennis-
gewingsbord gepryk en vir  tonne pret gesorg toe
almal moes Raai Wie is Wie?

Ons dank aan almal wat gehelp het met die
voorbereidings, die Kerkkantoor vir  hul le hulp en
steun, Seniors se milde vrywil l ige geldel ike
bydraes tydens die funksie, nagereg-happies
verskaf deur die Senior Bybelstudie, asook almal
se hulp tydens die opruiming na die geleentheid.

Ons opregte dank aan ons Hemelse Vader vir  die
seën en genade waaraan ons almal deel mag hê.

Senior Bybelstudie

Afsluiting 2023



Ons het die oggend van 21 November afgeskop
met tee en muffins.  Die opening het begin met 
lofprysing, gebed en ŉ  voorlesing uit Gen. 19:1-29 
wat handel oor Sodom en Gomorra met refleksie-
vrae aan die groep. Die gevolgtrekking was dat God
‘n barmhartige God is wat bereid was om t.w.v.  10 
regverdiges die stede en hulle inwoners steeds nie te 
vernietig nie,  maar dat Hy die sonde haat en dit straf.

Ons het daarna ŉ  treffende video gekyk van Francis Chan. Hy het ŉ
baie lang tou (ŉ  hele paar meter lank) gebruik om die verskil  tussen
ons bestaan op aarde en ons ewige bestaan na ons aardse lewe, uit te
beeld.  Hy het o.a.  genoem dat ons nie moet terugkyk na agter nie (soos
Lot se vrou),  maar ons oë vestig op die eindpunt (toekoms) waar ons ŉ
ewigheid saam met God sal wees.

Die studente se getuienisse en belewenis van die afgelope jaar het ons
gou in trane gehad. Hulle het sonder enige notas gepraat en gedeel
wat in hulle harte is.  So het ons gehoor van iemand wat die
Bybelstudie aanvanklik met gemengde gevoelens en moontlik ook ŉ
onontvanklike hart bejeën het; (min het sy besef watter plan die Here
het),  tot iemand wat nou straal oor ŉ  Hemelse Vader se genade en
liefde.
So ook het die vrouens getuig van redding, van gryp na ŉ  grashalm
wat nou hulle Wingerdstok geword het.

Heelwat van hulle het hulle dank uitgespreek teenoor Silverton-
gemeente vir die gebruik van die saal en geriewe. Hulle is trots dat
niks weggeraak of beskadig is nie.  Een student het selfs genoem dat
sy graag by een van ons dienste wil  getuig van alles wat sy beleef het.  

Almal het genoem van die l iefde wat hulle ervaar.  Een student se
woorde som dit op: “Liefde is nie l iefde totdat jy dit gee nie.”  ŉ  Ander
student het in haar getuienis ontpop in ŉ  motiveringspreker. Sy het ŉ
tweedehandse masjien gekoop en begin items maak om te verkoop. Sy
het die ander entoesiasties aangemoedig om dieselfde te doen. Nog ŉ
student getuig van hoe die Here volop gee, dat ons kan gee sonder om
iets terug te verwag. Ons beplan DV. volgende jaar om die gevorderde
studente die opleiding te laat doen vir die nuwe beginners wat ons
beplan om in te neem. Hulle het vir 2 jaar ontvang en gaan nou van
hulle tyd gee en daardeur baie leer.  

Jaareindfunksie
Opheffing van Jan-alleman



Wees asb op die uitkyk vir mense wat dalk hulle naaimasjiene vir ons
wil  skenk. Ons sou graag vir 'n paar verdienstelike studente, wat dit
regtig nie kan bekostig nie,  'n naaimasjien wou gee, sodat hulle
daarmee kan 'n inkomste bewerkstell ig.  Ons het al  'n paar gegee om te
"leen",  en wanneer hulle ons kan bewys dat hulle 10 items daarop
gemaak het,  dan mag hulle die naaimasjien hou as hulle eiendom.

Al 7 gevorderde studente het nou die si l labus voltooi en het sertif ikate
ontvang waarop hulle vreeslik trots was! 

‘n Driegangmaaltyd is aan hulle voorgesit,  wat hulle vreeslik geniet
het.  Baie van hulle kry swaar en het nie altyd kos nie,  so dit was vir
hulle baie spesiaal .

Ons wil  graag GK Wapadrant gemeentelede bedank vir jul le f inansiële
ondersteuning en ook die baie materiaal en toerusting wat jul le
gereeld vir ons skenk. Dit is vir ons heerlik dat jul le betrokke is,  en ons
glo jul le dra ons ook in jul le gebede - dit is die ruggraat van die sukses:
Dat ons in die Here se wil  sal optree en mense met 'n Jesus-l iefde sal
bedien. Ons is dankbaar teenoor die Here vir Sy groot guns en vir jul le
meelewendheid!  

Ons sluit die jaar af met diep dankbare harte en besef dat dit al les net
genade van Bo is.  Dis vir elkeen van ons ŉ  groot voorreg om hierby
betrokke te wees. Al die eer en dank kom die Here toe wat op
wonderbaarlike wyse beskik.  Ons wil  enigeen nooi om by ons te kom
inloer en te kom ervaar wat ons harte so bly maak. 

Opheffing van Jan-alleman

Opheffing van Jan-alleman



SENIORS

BOEREKOS

Ek is 'n gekwalif iseerde ICU-Suster
wat u bejaarde ouer/s of enige ander
pasient tuis weekliks kan besoek om
hul vitale tekens te monitor en
algemene gesondheidswelstand te
observeer. Ek werk onder die
handelsnaam 'Grace in Care' (kyk
Facebook-skakel of stuur Whatsapp
aan Annette by 0728784571)

Verskeidenheid op die Spyskaart 
Bestel Vrydae voor 11 :00 by Judy 083 325 2102
LEDE: R65 per bord; Vriende: R75

Woensdae om 9 uur beskikbaar by 
El-pidá se kantoor

 El-pidá Diensse
nt

ru
m

 * E

l-pidá Dienssentrum
 * *  

Verpleging







GKSA EN  TEOLOGIESE
OPLEIDING

Vrae en antwoorde

'n Reeks van 7 artikels word aan u voorsien i .v.m.
die Teologiese opleiding binne die GKSA. Die doel is
om die kerke op hoogte te bring van wat tans in
proses is rakende die teologiese opleiding. 

Navrae kan u rig aan Ds Carel Jansen
(carel630@gmail .com of carel. jansen@rta.org.za).
Die doel is om u navrae, soos die Here dit toelaat,
binne 48 uur te beantwoord. 

Hierdie kort vrae en antwoorde (Engels:  FAQ, Afrikaans
VDG = vrae dikwels gevra) is nie bedoel om diepgaande
begronding van die antwoorde te gee nie.  Dít kan op
aanvraag by die Kuratore verkry word. Die Kuratore se
dagbestuur wil  slegs kort antwoorde gee op vrae wat
tans dikwels deur l idmate gevra word.

Artikel 1
Artikel 2
Artikel 3

Artikel 4

Artikel 5
Artikel 6

Artikel 7
teolo

gi
es

e  * opleid
 ing * 

Vraag1-6 Vraag7-15 Vraag16-20

mailto:carel630@gmail.com
mailto:carel.jansen@rta.org.za


In Januarie 2023 het die kerke wat in Algemene Sinode in Potchefstroom vergader het, beduidende
besluite geneem wat ‘n sekere koers inslaan rakende teologiese opleiding. Hierdie besluite draai om die
Gereformeerde Teologiese Akademie (GTA). In Engels: Reformed Theological Academy (RTA).
In ‘n reeks artikels wil die kuratore, die direksie van die GTA met insette van die Rektoraat van die
Teologiese Skool inligting aan soveel moontlik lidmate van die kerke in die GKSA deurgee.

1. WAT NOODSAAK DIE GTA?
Verskillende sienings en gevoelens bestaan by baie oor die totstandkoming van die GTA. 
Waar kom die GTA vandaan? 

Sedert 2006 het die Gereformeerde Kerke in SA (GKSA) ‘n ooreenkoms met die Noordwes Universiteit
(NWU) gehad ten opsigte van die akademiese opleiding aan studente wat predikant in die GKSA wil word. 
Sedert 2015 het die NWU met sekere bepalings van die 2006-Ooreenkoms ongemaklikheid beleef.
Hierdie ongemak kom van die kant van die Raad op Hoër Onderwys (RHO) wat sekere voorskrifte in die
vorm van direktiewe aan Universiteite gee. Omdat die staat universiteite befonds, het die staat die sê.
Binne die Wet op Hoër Onderwys (1997) mag Universiteite nie akademiese ooreenkomste met derde
partye aangaan, waarin die derde party ‘n sê het oor wat aan studente geleer word (kurrikulum) en wie
(dosente) dit aan die studente leer nie. 

In 2021 het die NWU aan die GKSA (verteenwoordig deur die kuratore) baie duidelik geskryf: die
bepalings in die 2006-Ooreenkoms waarmee die GKSA sy inset gee oor die kurrikulum en oor watter
dosente vir kandidaatstudente (so noem ons die studente wat studeer om predikant in die GKSA te
word) onderrig gee, is nie meer aanvaarbaar nie. 

Die NWU loop die gevaar dat die RHO hulle lisensie weg mag neem as die bepalings van die 2006-
Ooreenkoms in plek bly. Dit beteken dus dat die NWU die alleensê het oor die kurrikulum en die dosente.
Die staat skryf aan universiteite voor dat hulle baie sterker moet fokus op inklusiwiteit, diversiteit en
Afrikanisering. Dit moet ook duidelik in die kurrikulum en aanwending van dosente na vore kom. 
Kan die Fakulteit Teologie by NWU nog sê: ons fokus op Reformatoriese Teologie? Dit mag ‘n nis wees,
maar na 2026 het ons geen sekerheid meer daaroor nie. 

Die kerke wat in Sinode saamkom, het in Januarie 2018 opdragte aan die kuratore gegee (twee van 4
opdragte) om: 

2.1.1.1 Die onderhandelinge met die Universiteit in ooreenstemming met die Ooreenkoms en in die lig van
die Rapport van die Kuratore en Sinodebesluite hieroor voort te sit.
2.1.1.2 Volgens die regulasies van die Raad vir Hoër Onderwys (CHE) die noodsaak vas te stel van die
registrasie van ‘n hoër onderwysinstelling. (Handelinge 2023:1005)
Die NWU sê in 2019: geen onderhandelinge, as GKSA, volgens regulasies van die RHO, nie eers ‘n Privaat
Hoër Onderwysinstelling registreer nie. Die eerste onderhandelinge kon eers in 2021 hervat word, nadat
bewys gelewer is van die registrasie van ‘n nie-winsgewende maatskappy (by CIPC) bekend as die
GTA/RTA. Ja, Covid-19 het ook sy rol hierin gespeel sodat geen gesprekke in 2020 kon plaasvind nie. 
Die onderhandeling met NWU sedert 2021 het gelei tot die voorstel van ‘n tussentydse ooreenkoms, wat
én deur die NWU én die GKSA goedgekeur word. Op die vooraand van Algemene Sinode 2023 het die
NWU kennis gegee dat hulle nie die tussentydse ooreenkoms aanvaar nie. Een van die faktore wat gelei
het tot die besluite wat Sinode 2023 geneem het. 

·Leermateriaal waarop die NWU besluit, word aan ons kandidaatstudente onderrig. Ons
belydenisgrondslag kan in gedrang kom.
·NWU kan enige dosent in die Fakulteit aanwys om aan kandidaatstudente onderrig te gee. Dit kan die
deur oopmaak dat persone, teen die belydenisgrondslag van die GKSA, onderrig gee. Vir die kuratore
was en is hierdie twee punte ononderhandelbaar. Sowel inhoud as dosent bly gebonde aan die kerke
se belydenis. 

2. WAAROM DIE KURATORE MOES OPTREE

Indien die kuratore vanaf Sinode 2018 niks gedoen het nie, sou tot en met 2023 geen gesprek met die
NWU kon plaasvind nie. Terwyl die NWU baie duidelike geluide gemaak het om die 2006-Ooreenkoms
te beëindig. Hiervoor geld ‘n 3-jaar wedersydse kennisgewingtydperk.
Indien die NWU in 2019 wel daartoe sou oorgaan, beteken dit dat daar einde 2022 geen ooreenkoms
tussen die NWU en die GKSA meer bestaan nie. Ons sou 2023 ingaan met die volgende twee
werklikhede:

Binne die besluit van Sinode 2018 waarin die kuratore die noodsaak ooreenkomstig die regulasies van
die Raad op Hoër Onderwys (RHO) moes vasstel, moes die kuratore optree.
Want die kuratore het as opdrag: die voorsiening vir, die sorg van en die toesig oor die diens van
predikantsopleiding (Prospektus TSP, 2014). 

Ook moet die kuratore sorg dra vir die beroepe professore. Dit sluit in hulle beskerming as personeel van
die NWU sodat hulle steeds hulle roeping kan uitvoer binne hulle ondertekeningsformulier (waarmee hulle
hulself tot die gereformeerde belydenis verbind). 

Ja, die kerklike opleiding sou sonder ooreenkoms met NWU (of enige ander tersiêre instelling) kan
voortgaan. Hiervoor het die GKSA al van die beginjare ‘n ‘n Teologiese Skool opgerig. 
Sedert 1882 was dit ook vir die kerke belangrik dat die opleiding akademies gegradeer word. Opleiding
moes van ‘n hoë standaard wees. Wat in 1882 die eerste tree was van ‘n akademies kwalifikasie by die
Gill Institute in Somerset-Oos, later jare die graadstudie by UNISA, het sy voetstappe geplaas in ‘n
ooreenkoms tussen die GKSA en die PU vir CHO in 1945 en toe die ooreenkoms tussen die GKSA en
NWU in 2006. 

Met die verwikkelinge na ‘n Institusionele Oudit van die NWU deur die RHO in 2015 was dit baie duidelik:
die pad vanaf 1945 is nie meer vir die voete van die GKSA beskikbaar nie.
Om met die werklikhede wat aan die ontwikkel was, niks te doen nie en te wag dat die kerke in Sinode
2023 moes gaan besin oor ‘n pad vorentoe, sou én ons beroepe professore én ons kanditaatstudente aan
risiko blootstel. Waarin die kuratore oordeel dat die belang van kerke gedien moet word. Want die
opleiding word uiteindelik in die kerke bedien.

Daarom het die kuratore aktief, en in sekere opsigte, pro-aktief opgetree. Ons teologiese opleiding in amp
en akademie moes bly binne die Bybel en die belydenis. Daarom die GTA, waaroor die kerke toe saam in
Sinode 2023 besluit het.

3. WAT GEBEUR NOU MET DIE TEOLOGIESE SKOOL?

Die kerke het van die begin af duidelik verstaan dat predikantsopleiding die taak van die kerke is. Hiervoor
is die eerste teologiese skool te Burgersdorp gevestig. 

Al het die kerke toe al ook die belangrikheid van akademiese vorming erken, het die predikantsopleiding
steeds by die Teologiese Skool plaasgevind. Die Teologiese Skool is ‘n skool vanuit die kerke, vir die
kerke. 

Selfs al het die teologiese studente in die vroeër jare hulle grade aan UNISA verwerf, en sedert 1945 in ‘n
ooreenkoms met die PU vir CHO hulle grade aan die PUK verwerf, en sedert 2006 in ‘n ooreenkoms
grade aan die NWU verwerf, het dit die plek en taak van die Teologiese Skool nooit in gedrang gebring
nie. 

Kerk en staat (in hierdie konteks die Universiteit) bly twee selfstandige inrigtings. Tussen die twee vind
samewerking en wisselwerking plaas, maar die een neem nie die plek van die ander een in of oor nie. 
Met die besluit van Algemene Sinode 2023 om die totstandkoming van die GTA te aanvaar, neem die
GTA nie die plek van die Teologiese Skool in of oor nie.
In Nederland het die Christelijk Gereformeerde Kerken ‘n ander roete gevolg. Die Theologische School in
Apeldoorn is omskep in die Theologische Universiteit Apeldoorn (TUA). In beginsel gee die kerke die
teologiese opleiding prys aan die toesig van die staat.

Met die veranderinge wat in Suid-Afrika sedert 1997 (die Wet op Hoër Onderwys) begin intree het, het
die werklikheid uiteindelik gekom, wat in die minderheidsrapport by Sinode 1945 voorsien was oor die
verhouding GKSA en die PU vir CHO. Die werklikheid is dat die kerke geen toesig meer het oor die
leerinhoud en dosente in die akademiese opleiding van ons kandidaatstudente nie. 

Die GTA is (om dit kortweg te stel) gestig om te fokus op die akademiese vorming van die studente. Die
Teologiese Skool bly die skool vanuit die kerke en vir die kerke. 

Predikante wat dus tot die 4e diens (doktore-amp) beroep word, verrig hulle diens aan die Teologiese
Skool. Hulle is beroep om predikante op te lei, ooreenkomstig die vereistes wat die kerke stel (waaroor
o.a. die Nasionale Sinodes van 1936, 1991 en 1994 besluite geneem het). 

 Die voorsiening van opleiding vir die bedieningsbehoeftes, in besonder die vir GKSA, maar nie beperk
tot die GKSA nie.  Nota: Hierdie bedieningsbehoeftes is baie wyer as net opleiding van predikante. Die
verslae wat sedert 2000 by verskillende Algemene Sinodes gelewer is, wys die noodsaak uit van
ander behoeftes in die bediening. Daarom dat vir die toekoms gewerk word aan die beskikbaarheid
van kort kursusse (o.a. vir ouderlinge, vir pastorale begeleiding, evangeliste of helpers) waardeur
persone ook kwalifikasies kan verwerf indien so ‘n persoon homself/haarself verder akademies wil
bekwaam. 
Die tweede doel sluit dan soos volg aan: Die aanbied van gehalte hoër onderwys en opleiding in
verskillende programme. Nota: van belang is, in ons verantwoordelikheid teenoor God, om nie bloot
akademie aan te bied met die oog op akademiese kwalifikasies nie, maar om studente ook in hulle
persoon te vorm. Nie alleen vir Gereformeerde studente, maar ook as studente van ander kerke by
die GTA wil studeer. Die prentjie is groter as net GKSA. Die Gees wys ons in die Bybel op die
Koninkryk van God.
 Om betrokke te wees in navorsing en die navorsing te bevorder. 
In aansluiting by pt 3, die Reformatoriese teologie uit te bou en te versterk op basis van die Bybel en
die Drie Formuliere van Eenheid (Heidelbergse Kategismus, Nederlandse Geloofsbelydenis en Dordtse
Leerreëls)
Om die GTA te posisioneer as ‘n Akademie van uitnemendheid op die Afrika kontinent, wat ook
wêreldwyd deelneem om die Reformatoriese Teologie uit te bou. 

4. VERHOUDING GTA EN TEOLOGIESE SKOOL

Die doel van die GTA word in sy Akte van Oprigting uiteengesit:
1.

2.

3.
4.

5.

Die doel van die Teologiese Skool is om aan die behoefte van die kerke te voorsien in die ampsopleiding
van studente om bedienaars van God se Woord te kan wees in die kerke, ter wille van die Koninkryk van
God.

Wat sal dan die verhouding wees tussen GTA en Teologiese Skool?
Terwyl die Teologiese Skool as ‘n skool van die kerke, vir die kerke, afgeronde kandidate lewer vir
bediening, lewer die GTA dieselfde kandidate wat teologies wetenskaplik goed toegerus is. So word aan
die behoeftes van die kerke binne die GKSA voorsien.

Die GTA mag wel ‘n selfstandige akademiese instelling wees (Privaat Hoër Onderwysinstelling), maar wil
tot diens wees van die GKSA (en daarin tot diens van die Teologiese Skool). Maar dan nie net tot diens
van die GKSA nie, maar tot diens van die Koninkryk van God. Daarom sê punt 1 van die doel: nie beperk
tot die GKSA nie. 

Die dosente by die GTA moet gereformeerd wees (getrou aan Skrif en belydenis). Dit lyk tans of hierdie
dosente ons eie beroepe professore sal wees. Hulle word steeds beroep deur die Beroepingsvergadering
van die Kuratore en kan dan ook beskikbaar gestel word aan die GTA as dosente. Wanneer akademiese
opleiding ook aan studente uit ander kerke gegee moet word, kan dit gebeur dat ander dosente daarvoor
gerbruik word. Maar dan steeds gereformeerd (Skrif en belydenis). 

5. GTA EN DIE STAAT

Die oprigting van die GTA begin met die stig van ‘n maatskappy sonder winsbejag. So ‘n maatskappy
(binne die Maatskappyewet 2008) moet aan sekere regulasies, soos in die wet voorgeskryf, voldoen.
Daarvoor moet die maatskappy se bestuur jaarliks ook verslag doen aan die betrokke owerhede. Net soos
bv die Admin.Buro jaarliks verslag moet doen oor die bestuur van die kerke se fondse aan die Suid-
Afrikaanse Inkomstediens (SAID) en aan die FSCA (Finansiële Sektor Gedragsowerheid). Waarvoor? Om
seker te maak dat ons binne die bepalings van die wet optree. Dat gesonde bestuurbeginsels toegepas is
(soos bv in die KingIV verslag uiteengesit).

Om akademiese kwalifikasies aan studente te kan toeken (Hoër Sertifikaat, Nagraadse Diploma of ‘n B-
graad) moet die GTA by die Departement Hoër Onderwys geregistreer word as ‘n Privaat Voorsiener van
Hoër Onderwys (Privaat Hoër Onderwysinstelling – PHO). Daarvoor moet sy akademiese programme
geakkrediteer en geregistreer word by die Raad op Hoër Onderwys (RHO) en die Nasionale
Kwalifiseringsowerheid (SAQA). En dan moet die GTA daarna as maatskappy by SAID vir
belastingvrystelling registeer. 

In ‘n sekere sin, gekwalifiseerd, is daar ‘n vorm van staatstoesig oor die GTA as ‘n PHO. 
Met verslagdoening aan die Departement van Hoër Onderwys en institusionele oudits deur die RHO wil
die staat weet: Bly julle by die reëls? Is julle opleiding op standaard? Die belangrike is dat die integriteit
van akademiese programme beskerm word. 

Maar die staat het, in terme van sy eie wetgewing, wat in sy regulasies omskryf word , geen sê oor wie
as dosente aangestel word nie en ook geen inspraak by die inhoud wat aan studente geleer word nie.
Hierdie inspraak kom uit die kerke, want die kuratore moet elke 3 jaar aan die kerke in Algemene Sinode
verslag doen. Die kerke wat saamkom in Algemene Sinode beoordeel saam en, deur middel van opdragte
aan die kuratore, skryf die inhoud voor. 

Die staat het wel ‘n inspraak by Openbare Universiteite oor aanstelling van personeel en kurrikulum. Die
mees onlangse voorbeeld is dat die NWU sy LL.B (regte) program moes opskort, totdat aan sekere
voorskrifte van die staat voldoen is. 

Met die GTA is die teologiese opleiding (in ampsopleiding en akademiese vorming) volledig in die hande
van die GKSA. 

6. ALGEMENE SINODE 2023 EN DIE GTA
Die Algemene Sinode het omvattend aan hierdie saak aandag gegee. Die kommissie TSP het baie deeglik die
rapporte deurgewerk, persoonlike onderhoude gevoer en voorleggings verreken om die Sinode te adviseer tot
besluitneming. Die betrokke rapporte kan gesien word op die GKSA webblad > Sinodes > Sinode2023 > 24.3
Rapport Kuratore Teologiese Skool en ook in 24.5 Rapport Kuratore Teologiese Skool – Addisionele maniere
van Opleiding. 
Die kernbesluite is die volgende: 
Die Sinode besluit
4.1 Dat die werk van die Kuratore in die oprigting en registrasie van die Gereformeerde Teologiese Akademie
met dank teenoor die Here van die kerk aanvaar word.
Besluit: Goedgekeur.
4.2 Dat die kerklike ramings en fondse vir Teologiese Opleiding en die Teologiese Skool in ooreenstemming
met die finansiële regulasies en reëls, tot beskikking van die GTA gestel word.
Besluit: Goedgekeur.
4.3 Dat die GTA in ooreenstemming met die Akte van Oprigting, tot sy volle potensiaal ontwikkel moet word. 
Besluit: Goedgekeur.
4.4 Dat die GTA kwalifikasietipes en programme ontwikkel en akkrediteer wat nodig is vir die
opleidingsbehoeftes van die GKSA en GTA.
Besluit: Goedgekeur 
4.5 Dat die Kuratore 2023-2025 toesien dat die besluite van die Sinode insake die GTA uitgevoer word.
Besluit: Goedgekeur.
Na afloop van Sinode 2023 het die NWU formeel kennis aan die GKSA gegee dat ons 2006-ooreenkoms
tussen die GKSA en NWU beëindig word. Hiervoor (volgens die ooreenkoms) geld ‘n periode van 3 jaar, wat
beteken dat na Desember 2026 daar geen ooreenkoms tussen die GKSA en NWU bestaan nie.
Die besluite beteken dat die kuratore en bestuur van die GTA ‘n magdom werk het om te doen (besluite 4.3 en
4.4 hierbo). Een voorbeeld: om die “grondslagfase” voor te berei vir kandidaatstudente in hulle eerste jaar, vir
die Hoër Sertifikaat, beteken:
· dat elke module volledig ontwikkel moet word, 
·modulehandleidings saamgestel word, 
·die IT platform gereed moet wees, 
·die teologiese biblioteek die nodige infrastruktuur beskikbaar moet hê, 
·alle beleide voltooi moet word, 
sodat aan die regulatoriese vereistes voldoen word, om enersyds die programme te laat akkrediteer (by die
Raad op Hoër Onderwys en SAQA) en die GTA as Privaat Hoër Onderwysinstelling te kan registeer by die
Departement Hoër Onderwys.

Hiermee saam moet voortdurend aandag gegee word aan die finansiële beplanning (deur middel van begroting
en kontantvloeiprojeksies) van teologiese opleiding. Besluit 4.2 (hierbo) kan nie beteken dat alle ramings net so
na die GTA gaan nie. Want die kuratore het ook volgens KO, art 11 verantwoordelikheid vir die versorging van
die beroepe professore. Daarom word hierdie finansiële beplanning voortdurend in oorleg en op advies van die
Bestuur van die Administratiewe Buro gedoen. 

Al hierdie bogenoemde moet gedoen word om ook te kan voorsien in die addisionele maniere van opleiding
(Rapport 24.5 van die Kuratore). Van hierdie prosesse moet, elkeen met eie fokus en uitkomste, by die betrokke
owerhede herhaal word. 

Die gesegde lui: Rome is nie in een dag gebou nie. Die GTA sal ook nie in een dag gebou kan word nie. 
Hierdie bouwerk is harde werk. Vir die bouwerk is God se krag en genade onontbeerlik. Vir hierdie bouwerk
word ons offers ook gevra. Dis offers ter wille van die Here van die kerk, dat die teologie van die Reformasie,
vanuit Suid-Afrika, saam met ander in die wêreld, die uithoeke van die wêreld mag bereik. 

7. TEOLOGIESE OPLEIDING: HOE MAAK MENS?

Hoe maak mens as jy nou teologie wil studeer? Waar begin jy as jy die roeping het om predikant in die GKSA
te word?

Die opleiding kry ‘n “grondslagfase” – bedoel om ‘n sekere fondasie te lê. Hierdie fondasie is Die Bybel en die
Belydenis. Dit word akademies gekwalifiseer as ‘n Hoër Sertifikaat. Omdat die GTA nog nie as Privaat Hoër
Onderwysinstelling geregistreer is nie, mag die GTA nie sodanige sertifikaat uitreik nie en sy leerinhoud ook nie
as ‘n akademiese program voorhou nie.

O gits, wat nou? Die GTA mag die inhoud wel aanbied as kort leerprogramme wat, sonder dat daar ‘n
akademiese kwalifikasie is, erken word as vooraf-leer.

Wat is die belangrikheid hiervan? Iets van die inhoud behoort die belang uit te wys. In hierdie eerste jaar fokus
ons op Bybelkennis (OT en NT) en kennis van die belydenisskifte. En daaroor skryf studente eksamen. (Tans
moet studente ‘n Bybelkenniseksamen en Belydenistoets aflê – dit is kerklike vereiste). Hiermee word aandag
gegee aan ‘Wie is ek” (lewens- en wêreldbeskouing. Baie jare gelede is dit op die PUK aangebied in
Wetenskapsleer, ter wille van die CHO – Christelike Hoër Onderwys). Tans word in die eerste en tweede jaar op
voorgraadse vlak aandag gegee aan lees-, skryf- en rekenaarvaardighede. Dieselfde word beplan vir die
“grondslagfase”. 

Op hierdie fondasie bou dan die graadkursus (4 jaar). Na voltooiing van die graadkursus, volg die Nagraadse
Hoër Diploma (wat meer gerig is op kerkbediening, waarvan praktiese opleiding ‘n groot deel vorm).

As jy nou jou opleiding wil begin, waar begin jy? So maak mens:
Jy maak eerste kontak met die Registrateur van die Teologiese Skool – Sr Lieze Coetzer (e-pos:
curators@gksa.co.za). As jy predikant wil word, moet jy eers die toelatingskommissie van die Kuratore
ontmoet. 

Van daar af word jy die volgende stap en rigting gewys. 
Die goeie raad om te volg, ter wille van jou fondasie, is om dan ook by die GTA in te skryf en te registreer, al
sou 2024 se onderrig nie vir jou ‘n akademiese kwalifikasie gee nie. Maar jy sal erkenning daarvoor kry. Maar
die fondasie gee jou daardie vasstrapplek om gereed te wees vir die graadkursus.

Dit is nogal belangrik dat ons baie meer broers kry om as predikante opgelei te word. In 2024 – 2026 beoog
heelwat predikante om te emeriteer. So gou soos einde 2024 mag ons in die GKSA ‘n tekort aan predikante
beleef. Hiervoor word kerkrade en gemeentes aangespoor om die gawes van jong manne te identifiseer en
hulle te begelei vir hierdie roeping. 

mailto:curators@gksa.co.za


Vrae en antwoorde rakende die teologiese opleiding en
predikantsopleiding van die GKSA.

Hierdie kort vrae en antwoorde (Engels: FAQ, Afrikaans VDG = vrae dikwels gevra) is nie bedoel om
diepgaande begronding van die antwoorde te gee nie. Dít kan op aanvraag by die Kuratore verkry word. Die
Kuratore se dagbestuur wil slegs kort antwoorde gee op vrae wat tans dikwels deur lidmate gevra word.

1.Wie se verantwoordelikheid is dit om predikante vir die GKSA op te lei?
Opleiding van studente met die oog op die bediening van die Woord staan onder die alleenheerskappy van
Christus, die Hoof van die kerk. Daarom is dit ’n saak van die Kerke deur die Kerke vir die Kerke. Dit beteken dat
teologiese opleiding slegs deur die Woord van God bepaal mag word. Geroepe ampsdraers (teologiese
professore) onderrig teologiese studente (genoem kandidate) volgens ’n leerplan wat deur die Kerke
goedgekeur is. Geen ander invloede van watter aard of vanuit watter oord ookal mag die karakter en inhoud
van die opleiding bepaal nie. Vir hierdie taak het die GKSA ‘n Teologiese Skool opgerig (die TSP) en word
professore deur die Kerke beroep om onder andere hierdie opleiding waar te neem.

2.Waarom studeer ons voornemende predikante (kandidate) dan aan die NWU?
Om die akademiese gehalte van die opleiding te verseker, het die Kerke van baie vroeg af besluit dat dit aan die
standaarde van universiteitsopleiding moet voldoen. Sedert die totstandkoming van die PUK (1921) kon
kandidate grade in die Teologie van hierdie instelling ontvang. In 1945 het ‘n kontraktuele ooreenkoms tussen
die GKSA en die PUK/PU vir CHO bepaal dat die beroepe professore ook dosente in die Fakulteit Teologie sal
wees, en dat die universiteit aan ons kandidate as ingeskrewe studente grade in die teologie sou toeken.

3.Is hierdie besluit van die Kerke prinsipieel begrond?
Hierdie besluit is geneem uit praktiese oorweginge. Die Kerke het destyds gereken dat die ooreenkoms nie
botsend was met die beginsel dat die Kerke verantwoordelik is vir die opleiding van predikante nie, maar juis ‘n
verantwoordelike manier was om daaraan gehoor te gee. Daar was in die motivering van die besluit op Sinode
1945 byvoorbeeld gemeld dat die ooreenkoms berus op ‘n vertrouensband tussen die Kerke en die PUK wat as
dogter uit die TSP ontstaan het. Die Kerke het inspraak in die kurrikulum gehad en kon die professore vir die
onderrig hiervan aan die PUK beskikbaar stel.

4.Wat was dan die taak van die TSP as die Universiteit die akademiese opleiding behartig het?
Die PUK, mettertyd die PU vir CHO en sedert 2004 die NWU het die akademiese onderrig behartig. Die keuring,
onderrig en begeleiding van kandidate met die oog op kerklike eksaminering en beroepbaarstelling om as
predikante te dien, is en word steeds deur die TSP behartig. Die Kerke kan nie sonder die TSP hulle taak om
predikante vir die GKSA op te lei, uitvoer nie.

5.Waarom kan ons voornemende predikante nie meer aan die NWU studeer nie?
Tegnies gesproke kan ons voornemende predikante nog aan die NWU studeer. Die huidige kandidaat 1 tot 5
studente doen dit tans inderdaad nog so. Die NWU het egter in 2019 formeel kennis gegee dat sekere
bepalings van die huidige ooreenkoms, bekend as die 2006-ooreenkoms, op grond van die onderwyswet en
statute van die NWU vir hulle ŉ risiko inhou en dat hulle hierdie bepalings gevolglik nie meer sal kan nakom nie
Die NWU gaan verder ook nie meer deur beroeping ons professore as dosente aanstel nie. Normale
arbeidswetgewingpraktyk gaan toegepas word vir die aanstelling van NWU teologiese personeel. Hoewel die
onderrig wat ons studente tans kry, dus nog oorwegend Gereformeerd is, sal ons as kerke dit binne ‘n paar jaar
al hoe minder kan waarborg.

6.Wat het dan geword van die ooreenkoms met die NWU?
Die NWU het aan die begin van 2023 kennis gegee dat hulle hierdie ooreenkoms beëindig. Die ooreenkoms van
2006 bepaal egter dat die bepalinge wat daarin vervat is, nog vir drie jaar sal geld na kennis van beëindiging.

7. Watter alternatief het die Kerke vir hierdie situasie voorsien?
Sinode 2018 het aan die Kuratore opdrag gegee om die wenslikheid van ‘n eie akademiese instelling te ondersoek. Sedert 2018 het
die NWU daarop aangedring dat die Kerke so ‘n akademiese instelling oprig, met wie ‘n akademiese ooreenkoms onder bepaalde
voorwaardes gesluit sou kon word. Die Kuratore het toe besluit om ‘n akademiese instelling op te rig en volgens die owerhede se
vereistes as ‘n nie winsgewende maatskappy te registreer. Dit staan bekend as die Gereformeerde Teologiese Akademie (GTA).
Algemene Sinode 2023 het hierdie oprigting aanvaar en opdrag aan die Kuratore gegee om die GTA tot sy volle potensiaal te
ontwikkel, wat insluit dat die GTA kwalifikasies en programme ontwikkel en akkrediteer wat nodig is vir die opleidingsbehoeftes van
die GKSA.`

8. Wie is die Kuratore?
Die Kerke verkies by wyse van die Streeksinodes in die jaar voorafgaande die Algemene Sinode, Kuratore vir ‘n dienstydperk van
drie jaar met die oog op die voorsiening vir, die sorg van en die toesig oor die diens van predikantsopleiding. Hulle is gevolglik
verantwoordelik om uitvoering te gee aan besluite oor teologiese- en predikantsopleiding en te sorg dat die teologiese- en
predikantsopleiding geskied. Hulle opdrag word deur die Algemene Sinode gegee en hulle doen verslag aan die Algemene Sinode.

9.Was die oprigting van die GTA nodig?
Die predikantsopleiding is en bly die verantwoordelikheid van die kerke. Die toekenning van grade is ook onontbeerlik. Die ideaal is
dus om ‘n eie akademiese instelling te hê waaroor ons ten volle beheer het, wat grade kan toeken wat aan nasionale en
internasionale standaarde voldoen.

10.Beteken dit dan dat die TSP gaan verdwyn?
Beslis nie. Die TSP sorg in lyn met sinodebesluite vir die keuring, opleiding en begeleiding van die ampsopleiding van die kandidate.
Die GTA as akademiese instelling sal, ook steeds in lyn met die besluite van sinodes sedert 1945, die akademiese opleiding van
teologiese studente behartig. Dit sal in die toekoms so bly.

11.Onder wie se beheer of toesig val die GTA dan prakties?
Die Kuratore het die opdrag om om te sien na die opleiding van voornemende predikante. Dit behels die akademiese- sowel as die
ampsopleiding. Die Kuratore hou ook toesig oor die opleiding aan die GTA.

12.Kan ‘n maatskappy die eiendom wees van die Kerke en onder beheer van ‘n kerklike vergadering soos die Kuratore staan?
Die maatskappyewet van 2008 bepaal dat ‘n maatskappy sonder lede opgerig kan word. Vir die GKSA beteken dit dat daar sodanige
maatskappy as instelling binne die GKSA bestaan. Die bestuur daarvan word deur die Kuratore aangewys, en die Kuratore gee elke
drie jaar tydens die Algemene Sinode verslag oor die GTA. Die kerke saam in die Algemene Sinode kan dan ook aan die Kuratore
opdrag gee om sekere wysigings aan die Akte van Oprigting aan te bring om die Gereformeerde karakter van die GTA te verseker.
Hiermee is die akademiese opleiding van voornemende predikante gevestig op Skrif, Belydenis en Kerkorde.

13.Is daar ‘n ander uitweg buiten die GTA om akademiese grade toe te ken?
Volgens Suid Afrikaanse wetgewing moet ‘n instansie wat grade wil toeken ‘n maatskappy oprig wat by die Departement van Hoër
Onderwys en Opleiding registreer as ‘n Privaat Hoër Ondewys Instelling. Buitelandse instellings wat in Suid-Afrika grade toeken,
moet ook by die Departement registreer en hulle grade moet ook geakkrediteer en op die Nasionale Kwalifikasies Raamwerk
geregistreer word.

14.Waaraan moet voldoen word om te registreer as ‘n Privaat Hoër Onderwys Instelling?
Die instelling moet finansieel volhoubaar wees. Hy moet oor die kapasiteit beskik om homself te kan bestuur, en hy moet die
akademiese vermoë hê om die onderrig te kan aanbied en om die grade te kan toeken. Die kwalifikasies moet voldoen aan die
standaarde wat die Hoër Onderwys Gehalte Komitee van die Raad op Hoër Onderwys stel, met ander woorde, ons studente sal
kwalifikasies verwerf wat nasionaal en internasionaal erken word.

15.Is daar ‘n gevaar dat die staat dan vir jou kan voorskryf wat om te doseer?
‘n Privaat onderwysinstelling soos die GTA moet in ooreenstemming met die doel waarvoor hy opgerig is, sy eie kurrikulum
ontwikkel. Die Hoër Onderwys Gehalte Komitee is die staturêre akkrediasieliggaam wat vasstel of die kurrikulum aan die minimum
akademiese standaarde voldoen sodat ‘n student ‘n erkende graad kan verwerf. Hulle doen ook oudits om seker te maak dat
instellings by die standaarde hou. Dit voorkom dat studente met grade sit wat niks werd is nie. Die Gehalte Komitee meng egter nie
met die inhoud van die kurikkulum in nie. Dit word ook nooit aan die staat oorgedra nie. Dit is en bly die GTA se eiendom!

16.Wanneer gaan die GTA begin met doseerwerk?
Die GTA is in die proses om kurrikulums te ontwikkel. Party van die kurrikulums word binnekort ingedien vir akkreditasiekeuring.
Soos die Here wil, sal al die nodige programme teen einde 2026 gefinaliseer wees wanneer die ooreenkoms met die NWU uitloop.
Dan sal die GTA ten volle vir die opleiding van die GKSA studente verantwoordelik wees.

17.Wat word intussen van ons voornemende studente se studies?
Die opleiding van predikante vir die Gereformeerde Kerke in Suid-Afrika vind by die Teologiese Skool (TSP) plaas. ŉ Student wat
die predikantsopleiding suksesvol voltooi, ontvang die kandidaatsertifikaat van die Teologiese Skool waarmee hy by ŉ Streeksinode
kan gaan aanmeld vir eksaminering en beroepbaarstelling. Gelyklopend is daar dan die akademiese pad, met ŉ B.Div- en M.Div-graad
as vereistes. Die GKSA is in proses om die Gereformeerde Teologiese Akademie (GTA) by die Departement Hoër Onderwys en
ander liggame te registreer, maar daardie proses is nog nie afgehandel nie. Ondertussen bly die ooreenkoms tussen die GKSA en
NWU in plek tot Desember 2026 en dit is dus tans nog die aangewese roete om die B.Div- en M.Div-graad te bekom. Die
eerstejaars van 2024 word aanvullend met kort leerkursusse onderrig. Die kandidaat 6-studente doen blokkursusse by die TSP en
volgens Sinodebesluit, doen hulle praktiese werk in gemeentes.

18.Wie gaan verantwoordelik wees vir die vergoeding van die professore?
Die professore word beroep deur die Kuratore. Hulle versorging is, volgens opdrag van die Kerke, die verantwoordelikheid van die
Kuratore. Hierdie verantwoordelikheid kan, soos tans, in samewerking met ander onderwysinstansies, soos die GTA en NWU,
nagekom word.

19.Is die rigting wat die GKSA met predikantsopleiding inslaan, in pas met die omstandighede in ons land en die behoeftes wat
bestaan?
Dit is die heersende tendens dat wegbeweeg word van openbare na privaat-hoëronderwysinstellings. Die sukses van sulke
instellings word bepaal deur die gehalte van onderrig. As Gereformeerde instelling met hoë akademiese standaard is die GTA baie
goed geplaas binne die Suid Afrikaanse akademiese omgewing. Die kurrikulum wat goedgekeur is, voldoen aan al die vereistes wat
die Kerke stel. Dit is deur en deur Gereformeerd.

20.Is die GTA ekonomies haalbaar?
Huidige kontantvloeistudies wys dat dit is. Algemene Sinode 2023 het ook soos volg besluit: “Dat die kerklike ramings en fondse vir
Teologiese Opleiding en die Teologiese Skool in ooreenstemming met die finansiële regulasies en reëls, tot beskikking van die GTA
gestel word”. Die verdere verwagting is - en daar is reeds samesprekings daaroor gevoer - dat verskeie ander instansies ook
studente na die GTA toe wil stuur. Hiedie studiegelde, met die gelde wat die Sinode aan die Kuratore toedeel, sal aangewend word
vir die uitgawes van beide die TSP en GTA.


